कोविदः 
अभ्यासः – वर्गः ८
उपमा – अर्थान्तरन्यासः, श्लेषः
I एतेषु अर्थान्तरन्यासेषु किं सामान्यवाक्यम्, किं विशेषवाक्यम् इति निर्दिशत - 
१) अहो दुर्जनसंसर्गात् मानहानिः पदे पदे ।
पावको लोहसङ्गेन मुद्गरैरभिताड्यते ॥ 
२) उदये सविता रक्तो रक्तश्चास्तमये तथा । 
सम्पत्तौ च विपत्तौ च महतामेकरूपता ॥
३) उपदेशो हि मूर्खाणां प्रकोपाय न शान्तये ।
पयःपानं भुजङ्गानां केवलं विषवर्धनम् ॥
४) खलः करोति दुर्वृत्तं नूनं फलति साधुषु ।
दशाननोऽहरत् सीतां बन्धनं तु महोदधेः ॥
५) न भूतपूर्वम् न कदापि वार्ता हेम्नः कुरङ्गो न कदापि दृष्टः ।
तथापि तृष्णा रघुनन्दनस्य विनाशकाले विपरीतबुद्धिः ॥
II. एतेषु वाक्येषु श्लेषालङ्कारः कथम् इति निरूपयत।
१)  माघे मेघे गतं वयः ।
२) सर्वदोमाधवः पायात् स योगङ्गामदीधरत् ।
३) राजा हरति लोकस्य हृदयं मृदुलैः करैः ।
४) उच्चरद्भूरिकीलालः शुशुभे वाहिनीपतिः ।
५) कस्त्वं शूली मृगय भिषजम् ।
